
Վիեննա (Ավստրիա) գործուղման արդյունքների մասին


1. Անունը, ազգանունը, Զբաղեցրած պաշտոնը. 
Ժորա Սարգսյան, ՀՀ աշխատանքի և սոցիալական հարցերի նախարարության աշխատանքի և զբաղվածության վարչության պետ
2. Գործուղման վայրը և ժամկետները.
Վիեննա (Ավստրիա), 2025 թվականի նոյեմբերի 10-14-ը։
3. Հրավիրող կողմը.
			Գերմանական միջազգային համագործակցության ընկերության (GIZ)

4. Գործուղման նպատակը.
«Կանանց հզորացում հանուն բարեկեցության» (WOW) ծրագրի շրջանակներում Վիեննա ուսումնական այցի նպատակն էր ուսումնասիրել ավստրիական լավագույն փորձը՝ վերաբերելի աշխատաշուկայում անմրցունակ անձանց զբաղվածության խթանմանը։ 
Ընդհանուր առմամբ ուսումնասիրվել է Ավստրայի համապարփակ մոտեցումը խոցելի խմբերին ուղղված ծառայությունների, այդ թվում՝ աշխատաշուկայում ինտեգրման վերաբերյալ՝ առանձնահատուկ ուշադրություն դարձնելով կանանց, փախստականների, հաշմանդամություն ունեցող անձանց սոցիալական պաշտպանությանն ու հզորացմանը։ 
5. Հանդիպումները, ելույթները, բարձրացված կամ քննարկված հարցերը.
Ուսումնական այցի շրջանակներում քննարկվել են հետևյալ թեմաները՝ ստորև նշված կառույցներ այցելությունների շրջանակներում՝ 
1. AMS (Arbeitsmarktservice) /Ավստրիայի զբաղվածության ծառայություն
· Աշխատաշուկայում ինտեգրման ծրագրեր և ծառայություններ, խոցելի խմբերի զբաղվածության հասանելիության ապահովում՝ ներառյալ խորհրդատվություն և վերապատրաստումներ:
2. Carla Nord
· Մասնագիտական ուսուցում և զբաղվածության հարցում աջակցություն խոցելի խմբերի շրջանում՝ կարևորելով ներառումն ու կարողությունների զարգացումը
3. magdas հյուրանոց (սոցիալական ձեռնարկատիրություն)
· Հյուրընկալության ոլորտում վերապատրաստումների և զբաղվածության ապահովման միջոցով փախստականների՝ աշխատաշուկայում ինտեգրման մոդել: Տվյալ կազմակերպության հիմքում ընկած է սոցիալական ձեռնարկատիրությունը՝ որպես սոցիալական ներառման գործիք:
4. Jugend am Werk – Կանանց հզորացում զբաղվածության միջոցով
· Կանանց՝ աշխատաշուկայում ներառման թիրախային ծրագրեր
· Խոցելի կանանց կարողությունների զարգացում և խորհրդատվություն
5. WienWork
· Աշխատանք փնտրողների համար դասընթացների կազմակերպում և աշխատաշուկայում ինտեգրման ծառայություն
· Աշխատաշուկայում խոցելի խմբերի ներառումն ապահովելու նորարարական մոտեցումներ
6. WAFF
· Խոցելի խմբերի շրջանում զբաղվածության ծրագրերի աջակցություն և ֆինանսավորում
· Կայուն զբաղվածության խթանման փաստարկված ռազմավարությունների ուսումնասիրում
7. BFI (Berufsförderungsinstitut)
· Խոցելի երիտասարդների շրջանում վերապատրաստում և կարճաժամկետ դասընթացներ՝ շեշտադրելով նաև թվային հմտությունների ձեռքբերումը
8. ABZ*Austria
· Խոցելի խմբերի շրջանում կարողությունների զարգացման գործնական դասընթացներ զբաղվածությունը խթանելու նպատակով, այդ թվում՝ ատիպիկ մասնագիտությունների վերաբերյալ
· Խորհրդատվություն աշխատաշուկա մուտք գործելու և աշխատանքը պահպանելու հարցում
9. Jugend am Werk – Հաշմանդամություն ունեցող անձանց ներառում
· Հաշմանդամություն ունեցող անձանց սոցիալական ներառմանն ու աշխատաշուկայում ինտեգրմանն ուղղված ծրագրեր հոլիստիկ աջակցության միջոցով, ներառյալ՝ կարողությունների զարգացում, աշխատանքի տեղավորում և աշխատավայրում ադապտացվելուն ուղղված աջակցություն
10. Աշխատանքի, սոցիալական հարցերի, առողջապահության, խնամքի և սպառողների պաշտպանության դաշնային նախարարություն
· Զբաղվածության, սոցիալական ներառման և խոցելի խմբերի պաշտպանության ազգային քաղաքականության ուսումնասիրում
· Կառավարության, սոցիալական ձեռնարկատիրությունների և զբաղվածության ծառայությունների միջև համակարգման մեխանիզմների ուսումնասիրում ներառումը խթանելու նպատակով

6. Հանդիպման կամ հավաքի ժամանակ ընդունված որոշումները, պայմանավորվածությունները, ստորագրված փաստաթղթերը.
Համաժողովի ընթացքում որոշումներ չեն ընդունվել և փաստաթղթեր չեն ստորագրվել։ 

7. Առաջարկությունները, դրանց ընթացք տալու վերաբերյալ առաջարկները` եղանակը, ձևը, ժամկետները, պատասխանատուները, ակնկալվող արդյունքները.
Աշխատաշուկայում անմրցունակ կամ աշխատանք գտնելու դժվարություններ ունեցող անձանց զբաղվածության ապահովման նպատակով խորացնել համագործակցությունը սոցիալական ձեռնարկատիրության հետ՝ աջակցելով վերջիններիս, որպեսզի իրենց թափուր հաստիքները համալրեն նշված անձանցով։ Նշված անձանց աշխատանքի ապահովման համար ավելացնել նաև պետական բյուջեի աջակցությունը՝ առավել ընդգրկուն և մասշտաբային զբաղվածության ծրագրեր իրականացնելու նպատակով։
8. Ստորագրությունը, ամսաթիվը:
20. 11. 2025 

